
Til
Vinje kommune.


Storlineset reg.plan – Vinje kommune.
Høyringsinnspel.

Naturvernforbundet i Vest-Telemark (NVVT) har desse innspela/kommentarane til planen.

Innspel/kommentarar:
Vinje kommune er blant dei største hyttekommunane i landet – sist eg sjekka var dei fjerde størst, med nær opp mot 6000 hytter. Vinje kommune knyttar satsinga om fleir og fleir hytter opp mot bygdeutvikling. Dvs at hytteutbygging er positiv bygdeutvikling. 
Folketalet er omtrent det same i 2026 som i 2000. Vinje har bygd ned store areal av sårbar natur pga av hytteutbygginga i same periode, presset på villreinen  har auka, konfliktnivået det same mm.
Det som har hatt ein uomtvista vekst – er økonomisk vekst blant nokre «relativt» få utbyggarar. Nokre fastbuande i Vinje – andre med ei heilt anna bustadadresse.
Vinje kommune vil nå kombinere meir hytter i randsona til villreinområder (Storlineset og Flåmyrane), med mindre ferdsel inn i villreinområder. Dette er ein logisk brist – og umogleg å forstå, og uforsvarleg  arealforvaltning. Konsekvensane vil bli det motsatte – meir ferdsel og press inn i villreinområda – og med det ein endå vansklegare situasjon for vår ansvarsart – villreinen.
Tilnærminga – naturen tåler litt meir nedbygging – er farleg og uforsvarleg! Den er heller ikkje faktabasera. Samla belastning på natur og klima er pr. 2026 alt for stor.
Det kviler eit stort ansvar på forvaltarar av areal – ikkje minst i forhold til villrein, og villreinområda, som vi har eit særleg ansvar for. 
Dette har  Vinje kommune – administrasjon og politisk valde – eit ansvar for å ta innover seg. Då må dei fatte vedtak som faktisk tek naturen – med alt sitt mangfald – på alvor. Dei må sete naturen fyrst – det er naudsynt og på høg tid!

Fakta:
Storlineset ligg i randsona mellom to villreinområder. Det er i planen lagt til rette for 70 nye hytter – og i tillegg skal det etablerast eit massetak. Ein treng ikkje vere «rakkettforskar» for å forstå at dette vil medføre meir ferdsel, meir støy, større belastning på raudlisteartar, nedbygging av boreal hei mm. Dvs større samla belastning på naturen og klimaet.
Det er også svært relevant å minne om at Storlineset ligg nært opp til Flåmyrane, der det er planlagt  over 100 nye hytter. 

Oppsummering:
NVVT tek natur og klima på det største alvor – og frårår på det sterkaste at Storlineset vert realisera. Skal Vinje kommune fatte eit forsvarleg – og logisk vedtak – bygd på faktakunnskap som er tilgjengleg - må dei legge denne planen vekk.
Det er bygdevekst i praksis! Ein god kommune å bu i for dei som er der – både mennesker, natur, dyr – ja alt artsmangfald!
Det er ikkje berekraftig bygdevekst med  nokre «få» overfyllte privatkontoar.

Nissedal, 03.03.26

Torfinn Sanden,
Leiar i NVVT 

